
Rezime/Abstract

U cilju što boljeg razumijevanja ponašanja učenika i nastavnika u toku procesa nastave pokušat ćemo dokazati koliko su oni
pod utjecajem stresa, te šta dovodi do pojave istog. Rad se zasniva na identifikaciji stresa, utjecaja okoline, te promjena
kroz koje učenici prolaze. Proces identifikacije proveden je kod učenika različitih uzrasta kako bi pratili prisustvo stresa i
njegov razvoj tokom školovanja. Uzorak istraživanja čine 200 učenika i 50 nastavnika različitih razreda osnovne škole u
Tuzlanskom i Sarajevskom kantonu. Kada je u pitanju nastavno osoblje, svih 50 ispitanika angažovano je u procesu
izvođenja nastave na svim godinama osnovnog obrazovanja od petog do osmog razreda. Kada su u pitanju učenici,
istraživanjem je obuhvaćen jednak broj učenika (njih 50) petog, šestog, sedmog i osmog razreda osnovnoškolskog
obrazovanja. Posmatrano po kantonima, broj ispitanika u obje kategorije obuhvaćene istraživanjem je jednak. Za
prikupljanje podataka koristit ćemo upitnike za procjenu vrednovanja stavova učenika i nastavnika (Institut za društvena
istraživanja u Zagrebu, Centar za istraživanje i razvoj obrazovanja, Samovrednovanje škola- pristup unapređivanju
kvaliteta obrazovanja 2003/2004). Proces identifikacije proveden je i na nastavnom osoblju radi poređenja svjesnosti
prisustva stresa između učenika i nastavnika, a sve u cilju poboljšanja kvaliteta obrazovanja i procesa školovanja. Ovim
radom dokazali smo da što je veći stepen zanimljivosti izlaganja nastavnika to su učenici u većoj mjeri zainteresovaniji za
sam nastavni proces. Nedovoljno opremeljeni kabineti, obimnost gradiva i ponašanje učenika na času su u direktnoj
povezanosti sa pojavom stresa kod nastavnika. Teško vladanje gradivom te nedovoljna posvećenost učeniku, je u direktnoj
povezanosti sa pojavom stresa kod učenika.

